Әтнә районы Комыргуҗа авылының
    шәмәк елгасы бассейны .
Туган як ,  туган авыл .  Ул  һәр кеше өчен якын һәм кадерле.
Россия  ,  материклар географиясен өйрәнү  белән  бер рәт-
тән ,  туган ягыбызның табигатен өйрәнү дә ,  безнең  алды-бызда  торган   бурычларның   берсе  .                                        
табигать  кочагында яшәү ,  аны  күреп тору  ,  аның  белән
сөйләшү  --  бәхет .                                                                                      
                                                         Л.Н.Толстой                              
Елгаларның  ,  сулыкларның   барлыкка  килү  һәм   яшәү  тарихы   кешеләрнең  туу һәм   яшәү  тарихына бик охшаш.
Аерма  тик  шунда  гына ,  аларның  гомерләре  кешеләр-
некенә караганда  бик  озын  була ,  меңнәрчә  елларга  сузыла .  Безнең  туган  якта  да  өйрәнелмәгән  елга   исем-
нәре  һәм  атамалар  бик  күп .                                                         
Шуңа  басым ясап  әйтергә  кирәк  ,  һәр  атама  -  үзе  бер
тарих  ул.   Әлегә  кадәр  аз  өйрәнелгән ,  Мәрҗән  , Комыр-
гуҗа  ,  Төрекләр   авыллары  аша  агучы  Шәмәк  елгасы
безнең өчен  әлегә  кадәр  серле  булып  калды .                   
Иң  башта  исеменә  игътибар иттек .  Бер  генә  тарихи-
Язмада  да  аның  исеменең  килеп  чыгышы  турында
төгәл  аңлатма  табып  булмады .  Авылыбызның  иң  өлкән
кешеләреннән  берсе  булган Сираҗиева  һәдия   Сафагәрәй
кызы әйтүе  буенча  ,  Шәмәк  Сәмәк  дигән  кушаматтан
алынган .  Ә  ул  Сәмигулла  бай  исеме  белән  бәйле . Аның
Шәмәк елгасы буйларында  бик күп  җир  кишәрлекләре
булган.  Һәдия ападан  без  Сәмигулланың  таза  хәлле  кеше
булганлыгын , тегермән  тотканлыгын  белдек .  Авылда  әле
дә  халык  арасында “ Шәмәк  чаты  “  дип  йөртелә  торган
урын  бар .  Монда  аларның  ,  ул  вакытта калай  түбәле  ,
сары  буяуга  буялган ,  кара –каршы  торган  ике  йортлары
булган  .  Туганнары  ,  нәсел  җебе  турында  әлегә  белә
алмадык ,  үзебезгә  киләчәктә  моны  ачыклау  максатын
куйдык .
Якынча  егерме  биш километрга  сузылган  бу  елга  дис-
тәләгән  кушылдыклары  белән елга  системасын  тәшкил
итә.  Елганың  башланган  урынын  өйрәнү  аеруча  әһә-
миятле  .  Елга  башлангычы  Мәрҗән  авылыннан  якынча
өч  километрда  урнашкан  рус  авылы  Байчыга (хәзер бу авыл юк )  янында  башлана .  Мәрҗән  авылы  тарихи 
чыганакларда  искә  алына .                                                       
Шәмәк  елгасы кечкенә  генә  ерымда  урнашкан чишмәдән
башлана . Бу  -  елганың  йөрәге  ,  Чишмә  суы  искиткеч  чиста  һәм  бик  салкын .  Мәрҗән  авылына  җитәрәк ,
елга  беркадәр  киңәя ,  суы  да  арта .                
Режимы  буенча ,Шәмәк  елгасы –яңгыр  сулары ,  эрегән
кар  сулары   һәм  җир  асты  сулары  белән  туенучы  язгы
ташулы  елга .  Елганың  югары  агымында  кушылдыклар
күбрәк  .  Алар  арасында   иң   зурлары  :  Баткак  елгасы,
Каенлы  елга  ,Бурсык  елгасы .  Бу  аның  авышлыгы  белән
бәйле .  Язгы   ташудан  һәм  каты  яңгырлардан  соң   елга
үзе  белән  бик  күп  каты  материал  күчерә .  Идел  елгасын
да  каты  матдәләр  агышы  22-23 млн.  тоннага  җитә  . Монда  безнең  елгабызның  да өлеше  бар .  Елганың
койган  урыны - Биектау  районы  Сосновка  авылы   янында.
Картада  өйрәнгәннән соң  , без  Шәмәкнең  ,  Казансу  бассейнына  керсә  дә ,  Казансуга  түгел ,  ә  Кырлай  елга-
сына  койганлыгын  белдек .  Кырлай  сүзе  кырыйдагы
дигән  мәгънәне  искә  төшерсәк  , бу  Казансу  кырыендагы
елга  булып  чыга .                                                                                        
Елгада  һәм аның  тирәлегендә  хайваннар  дөньясы  аеруча
үзенчәлекле .Суда  берничә  төрле  балык  :  ташбаш  ,  карп,
кызылканат ,  алабуга  һәм  чуртаннар  очрый .Бөек  Ватан  сугышы  елларында  елгада  кыслалар  да  яшәгәнлеген  белдек.  Кыслалар  бик  чиста  сулыкларда  гына  яшиләр.
Хәзерге  вакытта  сулыкларның  бик  пычрануы  күзәтелә.
Шуңа күрә  балыклар  елдан-ел  кимүгә  таба  бара .Бу  елгадагы  ерткыч  балык- чуртаннарның  эшчәнлегеннән
тыш  кешеләр  эшчәнлеге  белән  дә  бәйле .  Тирәнрәк
сулыкларда  ондатраларны   очратырга  була .  Соңгы 4-5
елда  елгада  кондызлар  күбәйде .  Бу  хайваннар - киме-
рүчеләрнең  бер  ыругы.                                                                  
 Елга  буендагы  үсемлекләр  дөньясы  да  шактый  бай .
Монда  күп  кенә  дару  үләннәрен  очратырга  мөмкин .
Безнең  якның  табигате  файдалы ,бай,юмарт.  Ул  үзенең
бөтен  байлыгын  кешеләргә  бирә.Әгәр  без  аның  байлыгы
кимемәсен  дибез  икән , барыбыз  да  табигать  белән  дус
булырга , аның халәтен  аңлап  эш  итәргә  өйрәнергә  тиешбез.                                                                                                      
                                              Материалны  әзерләде :
                                       Комыргуҗа  урта  мәктәбе    укытучысы

